
				এই পাতাটির মুদ্রণ সংশোধন করা প্রয়োজন। 
দ্বিতীয় দশ্য ।
উদ্যান সন্নিহিত দেবমন্দির।
(উত্তরার প্রবেশ )
উত্ত। প্রাণভরে দুটো কথা কয়েও নিতে পারলেম না । লজ্জা তার
প্রতিবন্ধক হল । হায় ! মনে যে কতখান অশুভ গাচ্ছে, তা বলতে পারিনে। না জানি অদৃষ্টে কি আছে , দক্ষিণ অঙ্গ অনবরত স্পদিত হচ্চে, চক্ষুদ্বয় আপনিই জলপুর্ণ হয়ে আসছে, প্রাণ থেকে থেকে কেঁদে কেঁদে উঠছে। তাকে না দেখে আর থাকতে পারি নে। শুভপরিণয়াবধি নিরবধি একত্রে ছিলেম, মিলনমুখে সৰ্ব্বদাই স্থপী ছিলেম, বিরহ ককে বলে তা कांन्তেম না । বিধাতা সে সাধে বাদ সাধলেন, অভাগিনী-হৃদয়ে দারুণ বিরহশেল আঘাত করে নাথকে স্থানান্তরিত করলেন – স্থান !—অতি ভয়ানক স্থান –শমনের ক্রীড়াভূমি । আর থাকৃতে পারি নে। তাকে না দেখে স্মার এক দণ্ডও থাকতে পারি নে ! দুর্ভাবনায় সমস্ত রাত্রি নিদ্রা হয় নাই ; যা একবার মাত্র চক্ষু বুজিয়েছি, অমনি কুস্বপ্ন এসে তাতে শক্রত করেছে । নিদ্রার সহিত বিরহের চিরবিবাদ । ( ক্ষণপরে ) স্বপ্ন—কি ভয়ানক স্বপ্ন ! মনে হলে শরীর শিউরে ওঠে । না, সে কথা আর মনে আনিব না। আবার মনে পড়ছে, আবার কুভাবনা এসে মনকে আক্রমণ করছে। মন চঞ্চল হলে, স্বভাবতই শঙ্কা

